
Djuao kute mema pi'ok
kumréx no'ok ne ja.

Jejukot ba djwynhbé Djudo ne me kute Jeju
marma pi'dk no'6k ne. Arym kubéngé:tte ne arkum
pi'0k no'6k ne kum ar abén kam kum,

—Ikra ar, akmere ar, apnhire ar, Metindjwynh ne
amijo I ne me bawyr ruw. Kubé ne Jeju. Arym
gwaj baje Jeju markam Bamdjwy ma. Metindjwynh
kumréx ne kum gwaj bajabé gwaj kam amipanh
bama abé ne kam bama kradjwy jabé, baje abeno
bakamykam bama aben jabé ne kam Metindjwynh
kabén kot ar amijo baba, bama abékam. Nhym
Metindjwynh arym Jeju kot gwaj bajaxwe kuni
maro akno. Kam dja gwaj kum amijaré nhym
arym gwaj bamar krata. Nam a Djudo kute arkum
'd kardo ane.

Kabén kute myjja kunimd tin jangjénhja'd ujarénh.
Djuk5.11; Ap 1.18
1Be, amrébé ne me'd nhidjibé Kabén, kute myjja
kunimd tin jangjénhja, myjja kuni kétri Kabénja.
Kabénja ar ima kabén jaré bar kabénkot kuman
inoo omu. Ne arym prine omiinh mex ne ar in-
hikrao kupé. Tadm ne bar mema 'a idjujarénh ar
iba. 2 T@mja, kute myjja kunimd tin jangjénhja ne
pykakam box ne amijo amirit bar arym omiin kam
'd ar ama amijaré. Metindjwynhkot me tinrd'a: ra'a
kadjy ne me'dja kute mema tin jangjénh. Ja ne bar
ar ama aré. Ta ne me Babam djwynhmé ro'a ar
ban kam arym pykakam ar ima amijo amirit. 3 Bar

ije omiinh ne mar kot ar ama aré. Gwaj ba baje
abeno banhdbikwa kadjy ar améa aré. Gwaj baje
abeno banhdbikwakam mramri ne baje me Babam
djwynhmé Kra Jeju Kritu aro banhdbikwa. 4 Myj
kadjy ne ba ja'a ar ama pi'dk no'd6k ne? Bir, dja gar
omln aman arym mramri akinho akinhkumréx. Ja
kadjy ne ba 'd ar ama pi'0k no'ok ne.

Me kute katat amijo ba.
Djur8.12; Ep 5.8; Texk 5.5

5 Ga, akamat ko tykkam me kute myjja pumtinh
két ne mranh punuja pumi. Nhym me mema
pry kurwy nhym me arym irdkam katat ba. Me
axwedjwy ne me mranh punu nhym me arym
memd Metindjwynh kabén jaré. Nhym kam me
arym amim kuman kab&nko6t katat amijo ba
kute mramri ne me irdkam katat baja pyrak.
Metindjwynhdjwy djdm mrdnh punun axwe?
Arkati. Katat amijo ban axwe kétkumréx. Tam
ne Metindjwynh ar imd aré bar arym kuman arym
ar ama are.

6 Gwaj badjwy godja gwaj mema kum,
“Metindjwynh ne ijo Obikwan ijo ba”, ane. Ne
atekam akamat ko tykkam bamrdnh punumén
prabé amim Metindjwynh kab&n mar két ne
bamrdnh punun bajaxwe. Djam kam mramri
bakabénkumréx? Kati. N8 gwam amijo bajéx ne
katat bakabén kétkumréx. Metindjwynh kute gwaj
bajo dbikwa két ne kute gwaj bajo ba két.

7 Metindjwynh ne katat ar amijo ban axwe
kétkumréx. Nam kute mramri ne me irdkam Kkatat
ba pyrak. Dja gwaj kudjwa kabén kot katat
amijo baban bama bajaxwe pram két ne kam

arym mramri bajéx két. Nhym kam Metindjwynh
mramri gwaj bajo dbikwakumréx ne kute gwaj bajo
bakumréx. Ne kam arym prine gwaj bajo mex. Kra
Jeju Kritu kamrokot gwaj bajo mex.* Kute mramri
ne me kute myjja punu pdnh nhym arym prine mex
pyrak. Dja & gwaj bajo mexo ane.

Me kute amijaxwe kot Metindjwynhmd amijarénh.

8 Godja gwaj baje amim,

—Djam jjaxwe? Kati. [jaxwe kétkumréx, anhyr
jabej, ne kam arik amim bajéx ne bakabén katat
keétkumréx. 9 Nar godja gwaj tu bajaxwe kot kum
amijaré nhym Metindjwynh arym gwaj bajaxwe
maro aknon gwaj bakam ngryk két ne prine gwaj
bajo mex. Mramri ne kabén kajgo két ne katat
kute amijo bakumréx. Kam dja prine gwaj bajo
mex gwaj arym kum bajaxwe két. 10 Djam gwaj ba
ne gwaj bajaxwe két? Kati. Metindjwynh ne arym
mema kum, “Me kuni kupdnhtd axwe”, ane. Kam,
godja gwaj baje mema kum, “Kati, ijaxwe'd két”,
anhyrjabejne arym Metindjwynho kute me'd 'éxnhi
pyrak. Ne arym baje amim, “Metindjwynh 'éxnhi”,
anhyr pyrak. Ne kam baje Metindjwynh kab&n mar
kétkumréx.

2
Me néje Metindjwynhma kabén djwynh'd ujarénh.
Ximk2.5;Idja4.14, 9.11

1 Akmere, apnhire ar, mykam ne ba ar ama ikabén
ja'd pi'dk no'dk ne? Bir, ar ajaxwe két kadjy. Godja

* 17 Dja jadm gwaj bajaxwe man jdm bajaxwe panh kamro protja
man kam prine gwaj bajo mex.

gwaj bajo arym bajaxwe jabej. Myj dja gwaj amim
arén kuma? Bir, dja gwa] amim,

—Kajkwakam ne me'd dja. Jeju Kritu ne dja.
Axwe kétkumréx. Ta dja inéje Metindjwynhma
kabéno dja. Ta dja inéje kum kabé&n nhym arym
ijjaxwe maro aknon ikam ngryk két, ane. Dja
gwaj a bajo bajaxwe jabej amim ane. 2Jejubé ne
gwaj bakam ngryko apéx djwynh. Metindjwynh
ne gwaj bajaxwekam ngryk nhym Jeju kute gwaj
bajaxweo panh kadjy arym ty. Ne kam tyk jakam
arym gwaj bajaxweo panh nhym kam arym gwaj
bakam ngryk két. Djam gwaj bajbit? Kati. Me
kuni. Apynh pykakam me ba djari me kuni jaxwe
nhym Jejubé mekam ngryko apéx djwynh.

3 Djam mramri ne gwaj baje amim Jeju
markumréx? Myj dja gwaj ja mar on? Bir, dja
gwaj me kute katat amijo ba'a kute mema karokot
kabénja markumréx ne kot ar amijo baba. Ne kam
arym amim,

—Be ga, ije kab&n markumréx ne kot amijo ibaja
pumi. Mramri ije amim Jeju markumréx, ane.
Gwaj kam arym ja ma. Gwaj baje amim Jeju
markumréxja ma. 4Jeju ne me kute katat amijo
ba'd mema kardon memad aré. Godja gwaj kabén
mar két ne kot amijo baba két jabej ne mema kum,
“Baije amim Jeju mar”, anhyrjabej. Ne kam bajéx
ne bakabén katat két.

5 Nar, godja gwaj kab&n man kot amijo baba
jabej arym mramri bama Metindjwynh jabékumréx.
Ne bama abéo amt amikaménho mon kam arym
amim,

—Mrdmri ne Metindjwynh kute amikdt ijo
bakumréx. Ga, imd abékumréxja pumi, ane.

Gwaj kam arym ja markumréx. Metindjwynh
kute amikoét gwaj bajo baja markumréx. 6 Me
kute,

—BanebaijeJeju'amynhtyxne'aidjukangakét,
anh¥yrja ren katat amijo ba kute ta katat amijo ba
pyrak.

Me kum kamy jabéma.
Djur13.34,15.12; Dju k 3.14

7 Akmere, apnhire ar, ima ar ajabé. Ije ar ama
katat aje amijo aba'a karokam dja ne ba me kabén
ny'd jaré? Kati. Me kabén tiim ne ba aré. Ar aje
Jeju kot amijo abikaménh krax djakam me kute ar
ama kabén jarénh ja ne ba ar ama aré. 8 Ne kam
ajte pi'dk jakam katat aje amijo aba'd ar ama kar®.
Kute mramri ne ikab&n ny pyrak ne ba ar am4 aré.
Jeju kumréx kute kabén ja mar tyx ne kot ar amijo
ba. Gar arym kudjwa kot ar amijo aba. Nhym kam
kabén ar ama kute mramri ne ny pyrak. Gar kot
ar amijo aba nhym kam me arym Jeju mex man ar
gadjwy ar amex ma. Ne kam ar aja amim, “Mramri
ne ar kab&nkumréx”, ane. Mykam? Bir, gar arym
me kukradja punu kanga. Me kukradja punu kute
akamat ko tyk pyrak arym kanga. Ne kam arym
Metindjwynh kukradja ny ma. Kukradja ny kot gar
katat ar amijo aba kute mrémri ne irdkam me katat
baja pyrak. Nhym kam me arym ar ama.

9Dja me'd0 mema kum,

—Ba ne ba Metindjwynh kabénkdt katat ar amijo
iba kute mramri ne me irdkam katat baja pyrak,
ane. Ne atekam kum kamy kuré. Gwaj baje Jeju
kabénkot o bakamyja kuré. Djam mramri ne katat
kute amijo bakumréx? Kati. Axwen kute amijo ba

punu rd'a kute mramri ne me akamat ko tykkam
ba punu pyrak.

10 Nhym be, me'd kum kamy jabéja ne mramri
Metindjwynh kabénkot katat kute amijo bakumréx.
Katat kute amijo ba kute mrdmri ne me irdkam
katat ba nhym myjja'd kute me par tok két pyrak.

11 Nhym be, me kum kamy kuréjane arym amim
'éx ne aminoo aknon kute katat kute amijo baja

mar kétkumréx. Kute mramri ne me'd akamat ko
tykkam no biknor ne kute amipry mar két pyrak.

Mykam ne kute katat kute amijo baja mar két? Bir
ga, me akamat k6 tykkam baja te ritmdja pumi.
Nhym nokam akamat ko tykbit. Me kum kamy
kurédjwy ne me amakkre két ne kam kute katat
kute amijo baja mar két.

12 Ar aprire, akmere, apnhire ar, mykam ne ba a ar
ama ikabén jarénho ane? Bir, gar ajaxwe
nhym Jeju arym ar ajaxwe pdnh ty. Nhym
kam Metindjwynh arym Jeju man arym ar
ajaxwe maro aknon ar akam ngryk két ne.
Kam ne ba pi'6kkam a ar ama arénho ane.

13 Ar akra krapti, ar ama ne ba pi'd6k no'dkkam
ikabén jaré. Mykam? Bir, Kritu ne myjja
kuni kétri ar ba. Ar aje Kritu markam ne ba
ar ama ikabén jaraé.

Ar ajabatanh nyma ne ba pi'dk no'dkkam ikabén
jaré. Mykam? Bir, Xatanaj ar ajaxwema te
kute amiwyr ar ajo akéxmd gar arym mar
két ne arym o apa. Kam ne ba ar ama aré.

Ar aprire, ar ama ne ba pi'dk no'Okkam ikabén
jaré. Mykam? Bir, ar aje me Babdm djwynh
markam ne ba ar ama aré.

14 Ar akra krépti, ba ne ba pi'6k no'6kkam ar ama
ikabén jaré. Mykam? Bir, Kritu myjja kuni
kétri ar baja ar aje markam ne ba ar ama
are.

Ar ajabatanh ny, ba ne ba pi'dk no'dkkam ar
ama ikabén jaré. Mykam? Bir, Xatanaj ar
ajaxwema te kute amiwyr ar ajo akéxma gar
arym kubé atyx ne Metindjwynh kab&n mar
tyx ne 'amynh tyx. Ne kam 'a adjukanga két
ne arym Xatanajo apa. Kam ne ba ar ama
ikabén jaré.

Me kum Metindjwynh Kinh kétja kukradja punu'd
ujareénh.

15 Me kum Metindjwynh Kinh kétja kukradja
punu, me 6 myjja punudjwy, kwarik wanh ar ama
Kinh két. Me kum me kukradja punu Kinhja kum
Metindjwynh jabé kétkumréx. 16 Mykam ne me kum
abé két? Bir, djdm me Babdm djwynh kute mema
kukradja punu jarénh? Kati. Me kum Metindjwynh
Kinh kétjane me kute mema kukradja punu jarénh.
Me axwe kadjy ne me kute mema arénh ne mema
kum,

—Dja ga amidjwynhbito Kinh, anh¥{ro ba. Me
axwe kadjy ne me ajte mema kum,

—Dja ga amim myjja pumiinh tyx, anh§jro ba. Me
axwe kadjy ne me ajte mema kum,

—Dja ga amibén amijo adjamra, anhjro ba. Me
kukradja punu ja ne me kum Metindjwynh Kinh
kétja mema arénho ba.

17 Dja me kum Metindjwynh kinh két kukradja
punuja I apéx ne me kum myjja punu Kinhdjwy 1
apéx. Nhym be, me kute Metindjwynh kab&n mar

ne kot kute amijo ba ra'dja ne me Metindjwynh kot

tinne ar bard'a: rd'a ne. Kam kwérik wénh ar ama
me kukradja punu Kinh két.

Kritu kuré djwynh'd ujarénh.

18 Be, arym ijabatanh mexkam ba ar ama ikabén
jaré. Djagar amim ikabé&njama. Arym akati box 'yr.
Arym myijja kuni kute pykakot amingranh nhym
me kuni kute aminhinoma amiménh 'yr. Dja akati
bbéx nhym Kritu kuré djwynh rax arym amirit gwaj
arym omii. Kritu kuré djwynhraxjanemearymar
ama 'a ajaré. Nhym kute amirit kukdm arym ajbir
jakam kuré djwynh kumex ne amirit ne. Kumex
amirit nhym me arym gwaj bama me aré gwaj
kam kot amim,

—Mramri arym gwaj bawyr 0 akati box 'yr. Ga,
kukam kuré djwynh kumex arym amiritja pumg,
ane. Gwaj kam arym ja markumréx. Ne amiwyr
akatija markumréx. Ne amiwyr me kuni kute
aminhinoma amimé&nh nho akatija markumréx.

19 Amrébé ne Kritu kuré djwynhja gwaj baje
amim Jejumarjaméro'd kri. Nhym be, arymne me
Kritu bé amijo akéx ne ate ar ban gwaj baro'a kri
kanga. Gwaj kam arym mema bakaton abenma
kum,

—Be, Kritu kuré djwynh ne wa, ane. Gwaj baro'a
me Kkrikam djam mramri me kute gwaj bakot amim
Jeju markumréx? Kati. Me ren markumréx ne
ren Jeju bé amijo akéx két ne ren kator két. Nhym
be, kati. Me kute Jeju mar két'a kute amijo amirit
kadjy ne me arym kato.

20 Be, Kritu kuré djwynh dja ar ama 'éx ba. Dja
me te ar amd 'éx gar me mar pram kétkumréx.

Mykam ne ar aje me mar két? Bir, Kritu mextire ne
axwe kétkumréx ne arym ar ama Kard jano nhym
arym ar ajo ba. Kute ar ajo bakam ar aje me
kabén katat kuni mar ne aje Kritu kuré djwynhja
mar pram két. 21 Djdm ar aje me kabén katat mar
kétkam ne ba ar ama pi'dk ja no'6k ne? Kati. Ar aje
me kabén katat markam ne ba ar ama no'dk ne.
Be, me kute mema 'éx bakam ne me kute me kabén
katatkot arénh kétkumréx. Ja ne gar arym aje mar.

22 Nhym myj me'd ne 'éxnhikumréx? Bir, me
'éxnhl ne me mema kum,

—Djdm Jeju'd ne Metindjwynh kute me banho
Bénjadjwyrbé kumkati ménh got? Djam Jejubé
Kritu got? Kati. Atemd. Nam me d memad
anhyiro ba. Me ja ne me 'éxnhikumréx. Me kute
Bam japryn Kra japry. Me ja ne me kubé Kritu
kuré djwynhkumréx. 23 Me kute Kra mar kétja ne

me kute Bdm mar kétkumréx. Me kute tu amim
Kra markumréxja ne me kute tu amim Bamdjwy

markumreéx.

24 Me kute amrébé ar ama kukradja jarénh dja
gar 'amynh tyx ne tu amim markumréx ne 'a ad-
jukanga két. Ar aje Jejukot amijo abikaménh krax
djakam me kute ar ama kukradja jarénhja dja gar
'd adjukanga két. Godja gar 'd adjukanga két jabej
ne kam Kramé Bamdjwy 'a adjukanga két. 25 Nhym
kam Bam gwaj bam3,

—Dja gar ikot atin ne ar aba rd'a: ra'a ne, ane.
Mramri ne gwaj bama ja jar@nhkumréx. Kabén
pydjin aré.

26 Be, Kritu kuré djwynh kute Metindjwynhbé
gwaj bajo akéx prdm. Mekot bajaxwemad kubé
gwaj bajo akéx prdm. Me'd ne ba ije ar ama pi'0k

no'okja. 27 Dja me te: kute ar ajo akéxmd ar ajo
ane. Mykam? Bir, Metindjwynh kute ar ama Kard
janor nhym kute ar ajamynh tyx ne ar ajo bakam.
Kard kute ar ajo bakam djdm atemda me'd kute ar
ama, “Ota, me'd 'éxnhi 7, anh{rma? Kati. Kardja
ta dja ar ama me 'éxnhi jaré. Ta ne kute ar ama
myjja kuni, me kukradja kuni jarénh ne katat kute
ar ama arénhkumrdx, 'Exnhi kétkumréx. Amrébé
kute ar ama kukradja jarénh kot dja gar ma Kritu
‘amynh tyxkumréx ne tu amim markumréx ne 'a
adjukanga két. Nhym kam me te: ar ama 'éx ne
kute ar ajo akéxma.

Metindjwynh kra ar'd ujarénh.

28 Be, arym ijabatanh mexkam ne ba ar ama
ikabén jaré. Dja gar amim ikabé&nja ma. Dja gar
amim Kritu 'amynh t)‘rx ne 'd adjukanga két. Gwaj
amim 'amynh tyx ne 'd badjukanga két nhym arym
gwaj bama am1]o amirit. Gwaj bama amijo amirit
gwaj kam arym bama uma két ne bapijam két ne
dja.

29 Gar arym aje Jeju katat kute amijo baja mar.
Me katat kute amijo baja kunidjwy Metindjwynh
arym meo kra nhym me umar dja ny. Jadjwy gar
arym aje mar.

3
1 Me Babdm djwynh ta ne arym gwaj bama,
“Ikra ar”, ane. Djdm kam kum gwaj bajabé ngri?
Kum gwaj bajabé:kumréx. Nhym be, gwaj babé
Metindjwynh krakam me kute gwaj bamar két. Me
kum Metindjwynh Kinh kétja kute gwaj bamar két.
Mykam? Bir, me kute Jeju mar kétkam ne me kute

gwaj bamar két. 2 Akmere, apnhire ar, jakam gwaj
babé Metindjwynh krakumréx. Ne kam myj dja
gwaj 1 bakute? Kon. Kraxje kute gwaj bama o
amirit két ra'a gwaj baje mar két rd'a. Nhym be,
Jejudjaigwaj bama amijo amirit gwaj arym prine
mexkot omii. Nhym kam ta amikot gwaj badjwy
gwaj bajo mex gwaj arym baje Jeju pyrak. Ja ne
gwaj baje markumréx ne amim,

—Na. Dja ijo mex ba arym ije Jeju pyrak, ane.
3 Gwaj bawyr Jeju boxkam amakbé bama bamex
pra:m. Gwaj bama bamex kute ta mex pyrak pra:m.
Ne kam kam amak djéje amijo mexo té.

4 Nhym be, me axwe ne me Metindjwynh
kukradja mar két ne kam amikra ar o ba.
Metindjwynh te mema kum, “Kwarik wanh ajaxwe
két”, ane nhym me arym kam amikra ar o ban tu
axwe. >Myjkadjy ne Kritu ruw ne nd kurtim katon
ar ba? Bir, kute gwaj bama bajaxweo apéx kadjy
ne katon ar ba. Ja ne gar arym aje markumreéx ne
amim,

—Kute imd ijaxweo apéx kadjy ne Jeju katon ar
ba, ane. Djam ta axwe'6? Arkati. 6 Me kute amim
Jeju mar tyxo ban 'a ukanga kétja ne me ma kum
axwe pradm két. Nhym be, me ma kum axwe pram
kute amim Jeju mar két.

7 Akmere, apnhire ar, me kute me axwe'a 'éx ne
ar ama, “Me axwe két”, anh{rkam kwarik wanh gé
me'd 0 ar anoo biknor két. Djam me axwe mex?
Kati. Me katat kute amijo babit ne me mex. Jeju
kot me mex.

8 Nhym be, me kute arek axweo ba pramja ne
Xatanaj meo ba. Mykam? Bir, Xatanaj adjakama
axwe krax ne kute arek axweo ba pram. Kam ne

arym me kute arek axweo ba prdmja Xatanaj kute
meo ba. Metindjwynh Kra kute Xatanajo apanh
kadjy ne kato. Dja o apa nhym arym meo ba két
nhym me arym axwe két. Ja kadjy ne nd kuriim
katon ar ba. 9 Metindjwynh kute meo krakam ne
me arym umar dja ny. Kam ne me arek kute
axweo ba pram két. Metindjwynh Kard™ kute myjja
'y pyrak ne mema wadjan me kadjwynhbé nhy, me
axwebé aptaronhy. Kam ne me te kute arek axweo
bamd. Metindjwynh kute meo krakam ne me te
arek axweo bama.

10 Myj xébé ne Metindjwynh kra ar?  Bir
Metindjwynh kra ne me kum axwe pram két ne
kum kamy jabé. Kum gwaj baje Jeju kabé&nkot o
bakamyja jabé. Kum kamy jabé gwaj arym kot
memad bakaton me omu. Me jabé ne Metindjwynh
kra ar. Ja ne gwaj omi. Myj Xéjabé ne Xatanaj kra
ar? Bir, Xatanaj kra ne me kum axwe pram ne kum
gwaj bakamy jabé két gwaj kam arym kot mema
bakaton me omii. Me jabé ne Xatanaj kra ar.

Me kum aben jabé'a kute memd karo.

11Ba ar ama aré gar ama. Metindjwynh ne mema
kum,

—Dja ga me ama aben jabé, ane. Ja ne gar aje
amim Jeju marmo kraxkam aje mar ne mar rad'a.
12Be, me bakukdmare Kal ne arym kamy bi. Kwarik
wanh gar Kal kot & amijo anhyr két. Xatanaj ne
Kaio ba nhym arym kamy bi. Mykam ne kamy

* 39 Metindjwynh Kard ne kab&no mema amak bd nhym me umar
dja nyn arym kum axwe pram két. Dja ga 'a Ped k 1.23, Xij 1.18, Mat
13.3-23,Djur 1.13, 3.5 jarén ama.

bi? Bir, ta apénh jaxwe pramkam nhym kamy katat
kute amijo ba pramkam.

13 Bir, akmere, apnhire ar, godja me kum
Metindjwynh Kinh kétja kum ar akuré jabej. Kwarik
wanh ar amim,

—TJe td mykam ne me & ijo ane? anhyr két.

14 Amrébé gwaj bajaxwekam ne gwaj me bi-
knor tokry djakam bamérmd. Djadm jakam kam
gwaj bamoérma? Kati. Jakam ne gwaj arym
Metindjwynhko6t batin ne ar baba rd'a: rad'a ne.
Myjkot dja gwaj ja markumréx, ne amim,

—Mrdamri ne arym Metindjwynhkot itin ne ar iba
rd'a: ra'a ne, ane. Bir, gwaj arym mramri bama
bakamy jabékumréxkodt. Dja gwaj bama bakamy
jabékumréx ne arym amim,

—Mrdamri dja ba arym Metindjwynhkot itin ne ar
ibard'a: rd'd ne. Ga, arym ima ikamy jabékumréxja
pumi, ane. Gwaj kam arym ja markumréx. Ne
kam kot batin ne ar baba ra@'a: rd'dja markumreéx.
Nhym be, me kum kamy jabé kétja ne me me
biknor tokry djakam mdrma ra'a. 1> Me kum kamy
kuré kuni ne me kute me par djwynh pyrak. Ne
kam me par djwynh dja Metindjwynhk6t tin ne ar
ba két. Jane gar arym aje mar.

16 Nhym be, Jeju mrdmri kum gwaj
bajabékumréxkam arym gwaj bapanh ty. Gwaj
ren bama aben jabé kute Jeju kum gwaj bajabé ne
gwaj bapanh tyk pyrak. Nhym me ren arym kute
gwaj bakamy'dnh binma. Gwaj ren bama bakamy
jabékumréxkam ren arym mema kum,

—Ba dja ga me ibi gé ikamy tin ne, ane. Gwaj
ren bama abékumréxkam gwaj ren a mema ane.
17Nhym be, me'6 nhd myjja nhym kamy nho myjja

két. Nhym arym omt. Omiinho nhj:n kam arym
amim,

—]Je, djdm ije amikutd kum inh8 myjja kwy
nhorma? Kati. Dja ba kum 0r két, ane. Djam tamwa
ne Metindjwynh kot kum kamy jabé got? Kati.

18 Be, arym ijabatanh mexkam ne ba ar ama
ikabén jaré. Dja gar amim ikab&n ma. Kwarik
wanh gwaj bajajkwa kajgokambit memad, “Ima
me abékumréx”, anhyr két. Gwaj bakabén kwy
kajgokumréx. Ate dja gwaj bama aben jabékumréx
ne abenma myjja ngadn abenma apé. 19 Dja gwaj
bama me abékumréx ne kam arym markumréx.
Metindjwynh arym kute gwaj bajo aminhdkumréx
markumréx. Ne kam arym amim,

—Mrdmri ne  Metindjwynh  arym  ijo
aminhdkumréx, ane. Ne kam ja markumréx ne
ate bakrédn badjumar mex ne ar baba.

20 Nhym be, godja gwaj banhdkre kadjwynhbé
amiman amim,

—Djam mramri Metindjwynh kabé&n kot imd me
abékumréx? Kati. Ima me abé rerekre, ane. Gwaj
amiman arym badjumar punu. Ne kam ajte amim,

—Metindjwynh ne kute myjja kuni mar ne kute
inhokre kadjwynhbé ikabén mar mexkumréx. Ta
dja ima tyx jadja, ba arym imd me abékumréx,
ane. Dja gwaj & Metindjwynh'd amim anen arym
amikam badjumar punu két ne.

21 Nar atekam baje banhdkre kadjwynhbé amim
bakabén markam amim,

—Kati. Metindjwynh kab@&nk6t imd me
abékumréx, anhyr jabej ne arym bama
Metindjwynh pyma két. 22 Ne kam tu kute gwaj
bama myjja nhipéxo kum a'uw nhym arym gwaj

bama ipéx. Mykam? Bir, gwaj baje kabé&n mar ne
kot amijo baba nhym gwaj bakam Kkinhkam dja
arym gwaj bama ipéx. 23 Metindjwynh ne gwaj
bam3,

—Dja gar tu amim Ikra Jeju Kritu markumréx ne
ar ama aben jabé, ane. Gwaj kabén ja man kot ar
amijo baba. Tdm ne ja.

24 Dja gwaj Metindjwynh kute abena gwaj bama
kardja man kam kabén kot ar amijo baba. Ne
kam arym Metindjwynh két ar baba. Nhym kam
arym gwaj bakadjwynhbé amijo kajkep. Djam
mramri ne Metindjwynh gwaj bakadjwynhbé ma
amijo kajkepkumréx? Myjkot ne gwaj ja ma? Bir,
Metindjwynh ne gwaj bama Kard jano. Kard ta dja
gwaj bama,

—Arym ne Metindjwynh akadjwynhbé amé
amijo kajkep, ane. Kam dja gwaj ja markumréx,
Metindjwynh gwaj bakadjwynhbé amijo kajkepja
markumreéx.

4

Me kute me mex jabej me kabimd.
ADju7

1 Akmere, apnhire ar, ima ar ajabékam ne ba ar
ama ikabén. Dja gar amim ikab&nja ma. Dja me ar
awyr box jabej ne ar am3,

—Metindjwynh kukwakam ne ba ar ama 'a ajaré,
anhyr jabej. Kumréx dja gar amim me kabin
me mramri Metindjwynh kabé&n kot kabén katatma
akato. Mykam? Bir, me ta kute amijo Metindjwynh
kukwakam ujarénh djwynh ne amijo 'éx baja ne
krapti. Ne kam arym pyka kunikét apdx ne ar ba.
Kam dja gar amim me kabi.

2 Myj dja gwaj amim me kabin mema bajapox
on? Bir, dja gwaj me kab&n ma nhym me mema
kum,

—Be, mramri ne Jeju Kritu kajkwa kurim ruw
ne nd kurlim katon ar ba, ane. Godja me 8 mema
anhyro ba jabej. Me wa dja gwaj me markumréx.
Ndm me amijo 'éx két ne mramri Metindjwynh
kabén kot kab&nkumréx.

3 Nhym be, me kute mema anhjr két ne ate
mema kum,

—Be, kati. Nhynh ne Jeju Kritu kajkwa kuriim
ruw ne nad kurtim katon ar ba? Kati, anh¥ro ba.
Me kute mema ja jarénho ba ne me amijo 'éx
ne Metindjwynh kabén kot kabén két. Kritu kuré
djwynh'0 ne ja. Ja ne me arym ar ama aré. Kritu
kuré djwynh rax b6xma aré. Box kukdm ne kuré
djwynh kwy arym jakam katon mekot ar ba.

4 Akmere, apnhire ar, Metindjwynh kot gar arym
akabén aba. Gar arym kam kuré djwynho apa.
Myjkot ne gar o apa? Bir Jeju ar akam §rkot.
Jeju ne ar ajo ban tyxo kute pykakam kuré djwynh
kuni jakrenh mexi.* Gar kam kukwakam arym
meo apa. > Me kum Metindjwynh Kinh kétja kot ne
Kritu kuré djwynh amijo ba. Ne kam me kabé&n kot
kabén. Nhym kam me kum Metindjwynh Kinh kétja
arym kum Kritu kuré djwynh kinh ne me kabén
maro ba.

6 Nhym be, ar ba ne bar ije mema Metindjwynh
kabén jarénhkam mrdmri memd kabén

* 4:4 Djam pykakambit kuré djwynh nhym tyxo kute akrenh Kati,
kajkwakamdjwy. Jeju ne tyxo kute kuré djwynh kuni jakrenh mexi.
Epedju 1.21-22 dja gar arén kot ama.

jarénhkumréx. Me kute ar ikab&n markumréxja
gwaj arym me'a abenm3,

—Mréamri kute Metindjwynh markumréx. Ga,
kute Metindjwynh kab&n markumréxja pumd.
Mramri kab&nkumréx, ane. Nhym be, me kute ar
ikabén mar kétja gwaj arym me'ad abenma kum,

—Kati. Kute Metindjwynh mar két. Ga, kute
Metindjwynh kab&n mar kétja pumil. 'Exnhikumréx,
ane. Gwaj & amim me kabio anen arym mema
bajapdx ne arym me kuma. Me kab&nkumréx jabej
nar me 'éxnhi jabej arym mema bajapox ne me
kuma.

Me kum aben jabéma.
Mat 22.39; Djur 13.34; Gar 5.14; Ped k 1.22

7 Akmere, apnhire ar, ima ar ajabékam ne ba ar
ama ikabén. Me kute amim Metindjwynh markot
ne me kum aben jabé. Kam gwaj bama aben jabé.
Myj xébé ne Metindjwynh kra ar? Bir me kum me
abébit ne mebé Metindjwynh kra. Metindjwynh kra
ne me umar dja ny. Me kum me abébit ne me kute
Metindjwynh mar. 8 Ta kum me abé nhym kam me
arym kot kum aben jabé. Kam, me kum me abé két
kute Metindjwynh mar két.

9 Metindjwynh kum gwaj bajabé. Myjkot ne gwaj
baje ja mar. Bir, ndm arym gwaj bawyr Kra djwynh
jano. Kra pydji jano nhym pykakam box. Gwaj
kot batin ne ar baba ra'a: rd'a kadjy. Kam ne gwaj
baje Metindjwynh kum gwaj bajabéja markumréx
ne amim,

—Na. Metindjwynh kum ijabé:kumréx, ane.
10 Mramri kum gwaj bajabékumréx. Djam gwaj ba
bama Metindjwynh jabé&? Kati. Ta ne kum gwaj

bajabé. Kum gwaj bajabén kam arym Kra jano
nhym nd kurtim katon ar ba. Gwaj bajaxwe: nhym
Metindjwynh gwaj bajaxwekam ngryk. Nhym Kra
arym gwaj bajaxweo panh ne Metindjwynhma gwaj
bakam ngryko apéx, gwaj bakam Metindjwynh
ngryko apéx.

11 Metindjwynh kute @ kum gwaj bajabéo
anhyrkam gwaj ren kudjwa bama aben jabé.
Akmere, apnhire ar, imd ar ajabékam ne ba ar
ama ikabén. Dja gar amim ikab&nja ma. 12 Djam
me'd ne arym kajkwakam Metindjwynh pumii? Kati.
Me'0 ne kute omiinh kétkumréx. Kwarik wanh gwaj
omiinh két. Godja gwaj bama aben jabé nhym
Metindjwynh arym gwaj bakadjwynhbé ma amijo
kajkep. Gwaj kam bama Metindjwynh jabé tyxo
ami amikaménho mdn bama abé ty:x ne.

13 Metindjwynh ne arym gwaj bama Kard jano
nhym arym ar gwaj bajo ba. Gwaj kam baje
Metindjwynh kute ar gwaj bajo ban gwaj bakad-
jwynhbé amijo kajkepja markumréx ne amim,

—Na. Kute ar ijo ban ikadjwynhbé amijo kajkep-
kumréx, ane. 14 Ar ba ne bar arym Kra pumiinho
iba. Mramri ne me Babdm djwynh arym Kra jano
nhym box. Kute pykakam me axwe kuni pytarma
ne me'yr box. 15> Me kute mema kum,

—Mrdmri Jejubé Metindjwynh Krakumréx,
anhyjro baja. Me ja ne me kute amim maro ba.
Nhym Metindjwynh mrdmri me kadjwynhbé ma
amijo kajkep ne amiko6t ar meo ba.

16 Metindjwynh kum gwaj bajabé gwaj arym tu
amim markumréx ne amim,

—Mramri, kum ijabékumréx, ane.

Me kum aben jabé japox djabé ne Metindjwynh.
Ta ne kum me abé nhym kam me kot arym kum
aben jabé. Metindjwynhkam me kum aben jabé
japox djakam ne me md kum abenjabé. Nekamme
md kum aben jabéja Metindjwynh amiko6t ar meo
ban me kadjwynhbé ma amijo kajkep.

17Dja Metindjwynh & gwaj bajo ane gwaj kam kot
bama abé tyxo aml amikaménho md. Gwaj kam
arym bama abé ty:x ne. Nhym kam Metindjwynh
nho akati arym box. Kute mema axwe panh jarénh
dja nho akati box. Gwaj kam bajbit bama uma két
ne dja. Mykam? Bir, pykakam gwaj ar babari gwaj
bama abékam. Gwaj bama abé kute ta kum gwaj
bajabé pyrak. Kam dja gwaj bama uma két ne dja.
18 Ga, me prine kum me abékumréxkam arym kum
me uma kétkumréxja pumii. Mykam? Bir, me kute
meo biké&nh karé ne me kum me uma. Me kum me
umakam ne me prine kum me abé mex két rd'a.

19 Mykam ne gwaj bama Metindjwynh jabé? Bir,
ta kumréx ne kum gwaj bajabé gwaj kam arym
bama abé. 20 Nhym kam gwaj baje Jeju kabénkot
me'do bakamyja, gwaj bajo jdm bama kurén
jdm memad kum, “Im& Metindjwynh jabékumréx”,
ane. Kati. Na gwdm bajéx. Gwaj baje bakamy
pumiinhkam ne gwaj bama kurékam te bama
Metindjwynh pumiinh kétja jabéma. 21 Metindjwynh
arym gwaj bama 'a karon gwaj bama,

—Djam ar ama ijabé? Dja gar ama akamy-
djwy jabé, ane. Kam dja gwaj bama bakamy
jabékumréx.

S

Me kute tu amim Metindjwynh Kra markumreéx'd
ujareénh.

1 Myj xébé ne Metindjwynh krakumréx? Bir, me
kwy 1 pyinhkot kute ma amim,

—Mrdmri ne Jejubé Kritu. Mrimri ne
Metindjwynh Jeju'd me banhd Bénjadjwyrbé
kumkati ménhkumréx, anhjrja. Me kute ma amim
anhyr ne tu kute amim markumréx ja ne mebé
Metindjwynh krakumréx ne umar dja ny. Ne kam
mebé Metindjwynh krakam me kum Metindjwynh
jabé. Djam Metindjwynhbit me kum abé? Kati.
Amibu'a mebé Metindjwynh kradjwy ne me arym
kum me abé.

2 Djam mradmri ne gwaj bamd amibu'd
Metindjwynh kra ar abékumréx? Myj kot dja
gwaj arym ja markumréx? Bir, dja gwaj bama
Metindjwynh jabén kab&n man kot ar amijo baba.
Ne kam kot arym bama kra ar abéja markumréx
ne arym amim,

—Na. Ima Metindjwynh kra ar abékumréx, ane.

3 Dja gwaj kute me kute katat amijo ba'a mema
karokot kabénjaman kot ar amijo baban kam arym
bama Metindjwynh jabékumréx. Djam gwaj baje
kabén mar ne te kot amijo babama? Kati. Gwaj kot
amijo babaja babé tyx két. 4 Mykam? Bir, me kum
Metindjwynh Kinh kétja te gwaj bama amikukradja
jaré gwaj bama me kukradja kinh két. Metindjwynh
ne arym gwaj bajo kra gwaj arym badjumar dja ny.
Kam gwaj bama me kukradja kinh két ne kot amijo
baba két. Ne tu amim Metindjwynh markumréx ne
arym me kukradja kot amijo baba két.

> Myj x&ja ne me kute me kukradja mar két ne
kot amijo ba két? Bir, me kute tu amim Jeju
markumréxbit. Me kute ma amim,

—Mrdmri Jejubé Metindjwynh Krakumréx,
anhjro ba. Me jabit ne me kute me kukradja
mar két ne kot amijo ba két.

Metindjwynh kute memd Krao amirtt.
Djur5.31

6 Ne kam myj ne Metindjwynh arym gwaj bama
Kra jarénho amirit on? Bir, Kra Jeju Kritu box
ne na kurtiim kato. Ne kam arym abatanh ne.
Nhym Metindjwynh kute arénho amirit kadjy Djudo
arym ngoma adja. Ngoma adja nhym kam tiimram
arym kamrd prot ne arym ty. Djdm ngéma
adjarkambit Metindjwynh gwaj bama Kra jarénho
amirit? Kati. Kamrdé prot ne tykkamdjwy kute
0 amirit. Nhym kam Metindjwynh Karddjwy ajte
Kra'd amijarénho amirit. Kard mramri katat kute
kabén jarénhkumréx.

7 Be, Metindjwynh arym Kra jarénho amirito
amdnhkrut ne ikjékét. 8 Kardkot o amirit. Ngoma
adjarkam o amirit. Kamro6 prot nhym tykkam o
amirit. Kunikot ne Metindjwynh kabén pydji.

9 Pykakam me kute mramri gwaj bama myjja'a
amijarénho amiritkam gwaj abenma kum, “Mramri
ne amijarénhkumréx”, ane. Nhym be, Metindjwynh
kute Kra'd amijarénho amiritjakam kabén katato
kute me kuni jakrenh. Kam me kuni ren abenma
kum,

—Mrdamri Jejubé Metindjwynh Krakumréx, ane.
10 Me kute tu amim Metindjwynh Kra markumreéx
ne me amim,

—Mramri ne Jejubé Metindjwynh Krakumréx,
anen amikadjwynhbé markumréx. Nhym be, me
kute amim Metindjwynh mar két ne me Jejuo me'd
‘éxnhi pyrak. Mykam? Bir, mramri Metindjwynh
kute Kra'd amijarénho amiritkumréx nhym me
kute amim mar kétkam ne me o me'd 'éxnhi pyrak.
11 Nhym Metindjwynh arym amijarénho amirit ne
mema kum,

—Me kute tu amim ikra markumréx arym ikot
tin ne ar ba rd'a: ra'a ne, ane. 12 Me kute Krao
aminhoja ne kot tin ne ar ba rad'd: rd'a nhym
me kute Metindjwynh Krao aminhd kétja kot tin
kétkumréx ne.

13 Ar aje tu amim Metindjwynh Kra markumréx
ar. Ar amd ne ba ikabén ja'd pi'dk no'dk ne.
Myj kadjy? Bir, ar aje pi'Okkam ikabén jarénh ne
mar kadjy. Dja gar aman tu amikukam kot atin
markumréx. Metindjwynhkot atin ne ar aba ra'a:
rd'dja markumréx ne amim,

—Na. Dja ba kot itin ne ar iba rd'a: ra'a ne, ane.
Dja gar pi'dkkam ikabén jarén aman kam arym tu
amikukam ja markumréx. Metindjwynhkoét atin ne
ar aba ra'a: rd'aja markumréx.

14 Dja gwaj ja man arym Metindjwynhma myjjao
a'uw. Ta kute amim gwaj baja kard kot o a'uw ne
kum,

—Aje ijd amim kard kot dja ga & ima myjjao
ane, ane. Dja gwaj & kum ane nhym arym gwaj
bama. Ja ne gwaj baje markumréx. 15 Kute gwaj
bamarkumréx dja gwaj kuman arym amim,

—Mramri dja kot & imd myjjao ane, ane. Dja gwaj
amim anen arym kute gwaj bama myjjao anhjr

kadjy baje amimarkumréx ne amiwyr baje myjjao
badja'wyrja markumréx.

Me axwe'd ujarénh.

16-17 Ap§nh me axwe djari kunikot ne me axwe.
Ne kam kwy panh tyk két. Nhym be, atemd me
axwe'd panh dja arym ty. Godja me'd me kute Jeju
kot abeno kamy '0 pumi, axwe kot omii. Gédja o
Metindjwynhma a'uw ne kum,

—Djlinwd, amd ikamy kapri. Kwarik wanh kum
axweo panh két, ane. Dja & kamyo Metindjwynhma
a'wyro ane. Nhym arym kum axweo panh két
nhym tyk két ne tin ne. Nar me axwe '0kot. Kot
me tykkumréxja. Djdm o kute Metindjwynhma
a'wyrmd? Kati. Dja mramri kot ty.

18 Metindjwynh kute mema amak bonh nhym me
umar dja nyja kunikum axwe pram két. Jadjwy ne
gwaj markumréx ne amim,

—Na. Me umar dja ny kuni kum axwe pram két,
ane. Nam me amijaxwe két kadjy amijano djan
kum axwe pram két. Nhym kam Xatanaj te kute
amiwyr meo akéx nhym me ro'd axwema.

19 Metindjwynh ne arym gwaj bajo kra. Nhym be,
Xatanaj arym amikot me kum Metindjwynh Kinh
kétja kuni ar o ba. Ja ne gwaj baje markumréx ne
amim,

—Na. Metindjwynh ne arym ijo kra. Nhym be,
Xatanaj arym amikot me kum Metindjwynh Kinh
kétja kuni ar o ba, ane.

20 Metindjwynh Kra ne arym box. Katat kabén
ne katat kute amijo bakumréx. Ne kam gwaj baje
Kra katatkumréxkot mar kadjy arym gwaj bama
bajamak bo. Ja ne gwaj baje markumréx ne amim,

—Na. Arym ne Kra box ne imd ijjamak bo. Ije ta
katatkumréx mar kadjy arym im ijamak b0, ane.
Nhym kam Kra Jeju Kritu arym amim gwaj bapyta.
Katatkumréxja arym amim gwaj bapyta. Mramri
kubé Metindjwynhkumréx. Gwaj kot batin ne ar
baba rd'a: rda'a ne. Jadjwy ne gwaj baje arym tu
amlm markumréx,

21 Akmere, apnhire ar, myjjao metindjwynh kard
nhipéx me kute kum amijarénhja ne kumex.
Dja gar amijano dja. Myjjao metlndjwynh kard
nhipéx'yr aje amijo akéx két kadjy amijano dja.
Tam ne ja.

